
         ՈՒՂԵՐՁ

ԴՈՒ Ի՞ՆՉ ԵՍ ԱՐԵԼ [Յ. Սահակյան ]

Կանաչ աշխարհ է

Ու կարմիր արև։

Իմ փոքրիկ բալիկ,

Այս արևի տակ

Դու ի՞նչ ես արել.

Մի ծառ տնկե՞լ ես,

Մի ծիտ փրկե՞լ ես,

Ծաղիկ ջրե՞լ ես,

Մեկին օգնե՞լ ես,

Մի սուտ ուղղե՞լ ես.

Մի հուսահատվիր.

Դեռ կհասցնես,

Եթե բարի սիրտ,



Օգնող ձեռք ունես։



























               Բնապահպանական խաղերը ուսուցման լավագույն միջոց

      Բնությանն  առնչվող հարցերը հաճախ խրթին և անբացատրելի են թվում

երեխային,  քանի որ նա դրա մասին խոսելու առիթ գրեթե չի ունենում։

Մինչդեռ խաղային իրավիճակներում հնարավորություն է ստեղծվում

մտածել,  արտահայտել միտքը,  կարեւորել իր անձը,  լսել այլ

մեկնաբանություններ,  ուսումնասիրել տարբեր երեկույթներ ու առարկաներ։

Այդ կերպ ձեւավորվում է կյանքի նկատմամբ սեփական դիրքորոշումը։

     Խաղերը և վարժանքները նպաստում են երեխաների դիտողականության,

միմյանց և բնության հետ ներդաշնակ շփվելու ու հաղորդակցվելու,

փոխօգնության և համագործակցության կարողությունների  զարգացմանը։

Դրանց միջոցով ընդլայնվում է երեխայի աշխարհընկալումը,  հարստանում է

երեւակայությունը,  հղկվում է ներըմբռնողականությունը։ Դաստիարակվում

են բարոյական հատկանիշներ։ Ձեւավորվում և զարգանում են

նրբանկատություն,  ճարպկություն,  աչքաչափ,  արագ կողմնորոշում։

Խաղային գործունեությունը հնարավորություն է ընձեռում ուսումնասիրել

տարբեր երեկույթներ ու առարկաներ։ Ամենակարեվորն այն է, որ հենց խաղի

ընթացքում են ձեւավորվում խմբի ուսումնական գործունեության համար

բարենպաստ միջավայր և միմյանց հանդեպ հանդուրժողականության

մթնոլորտ։

    Խաղը անհրաժեշտ է իմաստավորել ու դարձնել կյանքի դաս։

    Մեր կողմից առաջարկվող խաղերը մանկավարժները կարող են

օգտագործել նախադպրոցական ու դպրոցական տարբեր տարիքի

երեխաների հետ պարապմունքների և ուսումնական առարկաների

դասավանդման ընթացքում։

     Խաղն սկսելուց առաջ անհրաժեշտ է երեխաների հետ քննարկել դրա

կանոնները։ Գրված կմ նկարված պաստառը պետք է ամրացնել երևացող

տեղում։

    Դրանք կօգնեն երեխային հանդես գալ`  ինքնադրսևորման հավասար

պայմաններում,  անկաշկանդ միջավայրում,  ուր ամեն մեկն իր կարեւոր



դերակատարումը կունենա։ Նա ձեռք կբերի արտահայտվելու ,  ուրիշների

կարծիքը լսելու հմտություններ։

    Խաղի Ամբողջ ընթացքում մանկավարժը մասնակցում է դրան։ Նա

դրսեւորում է երեխայակենտրոն մոտեցում`  չպարտադրելով խմբին իր

կարծիքը և հիմնավորումները։ Երեխաներին հնարավորություն է տրվում

ազատ արտահայտելու իրենց մտքերն ու կարծիքները։

    Խաղային իրավիճակներում երեխան դառնում է առավել գործուն և

ուշադիր։ Դա էլ շարժառիթ է` խաղի ժամանակ ստացված տեղեկատվությունը

և հետաքրքրությունները տեղափոխել կենսական-գործնական

դաշտ/ընտանիք,  բակ և այլ հարաբերություններ/։ Նա խաղի ընթացքում

ծագող հարցերի ընթացքում  ծագող հարցերի տաասխաններհ երբեմն

կարողանում է գտնել նաեւ խաղից դուրս։

    Խաղերը հաճախ տեղեկատվական բնույթ են կրում։ Խաղի ընթացքում

երեխան կարողանում է ազատ մտածել տվյալ հարցի շուրջ։ Քննարկման

փուլում նա լսում է ուրիշների կարծիքները և նույն հարցի վերաբերյալ

տարբեր մեկնաբանություններ։ Ինքն էլ հնարավորություն ունի

համագործակցելու ընկերների հետ և սեփական որոշում կայացնելու։ 

    Խաղն օգնում է երեխային հասկանալ,  որ իր խնդիրները և

մտահոգությունները ուշադրության արժանի են։ Արդյունքում երեխան

ինքնավստահություն է ձեռք բերում և զարգացնում զննողականությունը։ 

    Խաղից հետո անհրաժեշտ է, որ մանկավարժը անդրադարձ կատարի դրան։

Խմբային հարցման միջոցով կատարվում է խաղի նպատակի վերհանում,

երեխաների միջոցով վերլուծվում է ընթացքը և կարեւորվում են

ձեռքբերումները։ 

    Ստեղծագործական խաղերն օգնում են երեխաների`  մտածելու իրենց

ամենօրյա հոգսերի մասին և վերլուծելու դրանք։ 

                               Ինչ կլինի եթե…



   Երեխաներին բաժանում եմ խմբերի։ Ամեն մի խմբի առաջարկում եմ որևէ

հիմնախնդիր։ Դրանք գրառվում են գրատախտակին։ Այսպես, օրնակ`

 Անտառահատում,

 Կլիմայի տաքացում,

 Անապատացումը,

 Որսագողություն,

 Ջրամբարների աղտոտում։

    Խմբերն ընտրում են հիմնախնդիրները։ Մնջախաղի միջոցով

ներկայացվում են տվյալ հիմնախնդրի հետեւանքով առաջացած

երևույթները/ երեքից ոչ պակաս/։ 

    Մյուս խմբերը պիտի Գուշակեան, թե որ հիմնախնդիրն է ներկայացված։

                         Ավարտի'ր նախադասությունը

 Երբ ես դիպչում  մաքուր, զուլալ ջրի, զգում եմ………..։

 Անձրեւ փաթիլները ապակու վրա, ինչպես……….։

 Ես ոտաբոբիկ քայլում եմ հողի վրա, և ինձ թվում, թե ոտքերս…..։

 Այս ծաղիկը այնպես է բուրում, որ……..։

 Այս ծառն այնքան մեծ է, որ երբ նայում եմ դրա գագաթին, ինձ թվում է…..։

 Ամպերն այսօր այնքան մեղմ են, ինչպես…..։

 Ես դիպչում եմ ցողի կաթիլներին և զգում…..։

 Եթե ես տեսնում եմ վիրավոր կենդանի, ուզում եմ………….։

 Երբ անտառում նկատում եմ կացնահարված ծառ, մտածում եմ………….։

                

                  Ինչպես մաքրել շրջապատը

   Երեխաներին առաջարկում եմ զույգերով խորհրդածել և գրանցել այն

ամենը, ինչն իրենց կարծիքով` աղբ է համարվում։



    Յուրաքանչյուր զույգ ներկայացնում է իր գրառումները։ Ամենակարեվորն

որը գրվում են գրատախտակին։ Ուսուցիչն աշակերտների  օգնությամբ

առանձնացնում է ոչ պիտանի իրերի ցանկը / թուղթ, ապակի, պլաստմասսե և

այլն/։

     Դասարանը բաժանվում է խմբերի։ Յուրաքանչյուր խմբի հանձնարարում

եմ կազմել այն  օգտակար իրերի ցանկը,  որոնք կարելի է պատրաստել

տարբերակված աղբակույտից։

            Երկրորդ տարբերակ 

     Առաջարկում եմ, որ ամեն մեկը գրի, թե ինչ կարող է պատրաստել`

 Շշերի խցաններից,

 Պլաստմասե շշերից,

 Դեն նետված հագուստի կտորներից և այլն։

     Ամեն մեկը ներկայացնում է իրերի շարքը`  բացառելով կրկնությունները։

Ցանկը գրվում է գրատախտակին։

                          Ինքնագնահատման աղյուսակ

   Երեխաներին առաջարկում եմ գծագրել երեք սյունակներից բաղկացած

աղյուսակ, սյունակների համար որպես խորագրեր նշել` <<միշտ>>, <<երբեմն>>

և <<երբեք>>  բառերը։ Այնուհետեւ նրանց խնդրում եմ հետեւյալ

գործողությունները դասակարգել ըստ խորագրերի.

 Ծառ տնկել է

 Մեծերին օգնել է բույսեր տնկելիս

 Կերակրել է շրջապատում ապրող կենդանիներին

 Քանդել է թռչունների բները

 Պոկոտել է շրջապատի ծաղիկները

 Ջարդել է ծաղկած ծառերի ճյուղերը

 Քաղել ու կերել է չհասած միրգ



   Ժամանակ առ ժամանակ հանձնարարում եմ նմանատիպ աղյուսակների

լրացում և հետեւում, թե ինչպես է փոխվում երեխայի ինքնագնահատումը։






